
ՆԱԽԱԲԱՆ 
 

Ուղեցույցում ներկայացվում են թեստի կառուցվածքը, տրվում են առաջադրանքների 
կառուցվածքային տեսակների նկարագրությունը, գնահատման չափանիշները, 
պատասխանների` ձևաթղթում լրացման կարգի բացատրությունները և գրականության 
ցանկը: 

 
 

ԹԵՍՏԻ ԿԱՌՈՒՑՎԱԾՔԸ 
 
  

Թեստը պարունակում է 38 առաջադրանք, որոնցից հնարավոր է վաստակել առավե-
լագույնը 54 միավոր:  

Բովանդակային առումով թեստում ընդգրկված են առաջադրանքներ, որոնք վերաբերում 
են՝ 

 տվյալ մարզաձևին՝ 8 առաջադրանք, որոնցից հնարավոր է վաստակել 
առավելագույնը 10 միավոր, 

 սպորտի տեսությանը և սպորտի հոգեբանությանը, որոնցից հնարավոր է 
վաստակել առավելագույնը 44 միավոր: 
 

Կառուցվածքային առումով առաջադրանքներն ունեն հետևյալ 2 տեսակները` ընտրովի 
պատասխանով և կարճ պատասխանով:  

Ընտրովի պատասխանով առաջադրանքների դեպքում տրվում են պատասխանի 4-
ական տարբերակներ, որոնցից պետք է ընտրել մեկը: Ճիշտ պատասխանի դեպքում տրվում 
է 1 միավոր: Սխալ պատասխանի կամ պատասխանի բացակայության դեպքում միավոր չի 
տրվում: 

Կարճ պատասխանով առաջադրանքների դեպքում տրվում են 7 տարբերակներ, 
որոնցից պահանջին համապատասխանում են որևէ 3-ը. դրանցից յուրաքանչյուրի համարի 
ճիշտ նշման դեպքում միավոր է տրվում. այսպիսով, տվյալ առաջադրանքներից հնարավոր է 
վաստակել 1, 2 և առավելագույնը 3 միավոր: 
 
 



ՁԵՎԱԹՂԹԻ ԼՐԱՑՄԱՆ ԿԱՐԳԸ 
 

Ընտրովի պատասխանով առաջադրանքների դեպքում ճիշտ պատասխանին հա-
մապատասխանող վանդակում հարկավոր է դնել X նշանը: Միևնույն առաջադրանքի համարի 
տակ մեկից ավելի նշում կատարելու դեպքում տվյալ առաջադրանքը գնահատվում է 0: 

Կարճ պատասխանով առաջադրանքներից յուրաքանչյուրի ճիշտ պատասխանի 
համարներին համապատասխանող վանդակներում հարկավոր է դնել X նշանը: Չի կարելի 
կատարել 3-ից ավելի նշում: Տվյալ առաջադրանքի տողում ցանկացած 4 և ավելի նշում 
ունենալու դեպքում առաջադրանքը գնահատվում է 0, եթե անգամ ճիշտ են որևէ 1, 2 կամ 3 
նշումներ: 

